
IBON MENDOZA


LUIS LARRAÑAGA (PIZTI)

OIARTZUNGO ANTZINAKO JOLASAK

Arloak: Euskara eta Gorputz Hezkuntza

Gaia: Antzinako jolasak
Maila: Lehen Hezkuntza. Bosgarren maila 
Saio-kopurua: 12 (5. mailan) eta 2 (3. mailan)   
Euskara: 8 saio LHko 5. mailan
Gorputz Hezkuntza: 4 saio, LHko 5. Mailan, eta 2 saio, LHko 3. mailan
 Proposamenaren testuingurua
Sekuentzia didaktiko hau Oiartzungo antzinako jolasetan oinarrituta dago. Gorputz Hezkuntzan, arloko helburuak lortzeko bidea izango da, eta Euskara arloan, elkarrizketa eta ahozko azalpena lantzeko bidea.
Sekuentzia honetan, hasieran, Euskara arloan, jolasen inguruko informazioa lortzeko, guraso edo/eta aitona-amonei galdetegia pasatuko diete ikasleek. Horietako bat edo batzuk gelara ekarri, eta haien ekarpenak zuzenean entzun eta elkarrizketa izateko aukera egongo da. Proiektua egiteko, 5. mailako ikasleek 3. mailakoei egin beharko dizkieten ahozko azalpenak prestatzeko, irakasleak eredu grabatua eskainiko die.
Azkenik, sekuentzia bukatzeko, ikasle nagusiek beste ziklokoei jolasak azalduko dizkiete; azalpenak entzun eta gero, jolastu egingo dira, eta kideek azalpenak bideoz grabatuko dituzte. Gero, koebaluazioa egingo dute. 
Landuko diren oinarrizko gaitasunak
􀀹 Hizkuntza-komunikaziorako gaitasuna jarduera hauetan landuko da: Euskara arloko 1., 2., 3., 4., 5., 6., 7. eta 8.ean, eta Gorputz Hezkuntzaren arloko 1. eta 2.ean (Lehen Hezkuntzako 2. zikloan).
􀀹 Ikasten ikasteko gaitasuna: Euskarako 1., 3., 5., 6., 7. eta 8.ean, eta Gorputz Hezkuntzako 1., 2., 3., eta 4.ean (Lehen Hezkuntzako 5. mailan), eta gai bereko 1. eta 2.ean (2. zikloan).
􀀹 Norberaren autonomiarako eta ekimenerako gaitasuna: Euskarako 1., 3., 5., 6., 7. eta 8.ean, eta Gorputz Hezkuntzako 1. eta 2.ean (2. zikloan)
􀀹 Gizarterako eta herritartasunerako gaitasuna: Euskarako 1., 3., 4., 5., 6., 7. eta 8.ean; eta, Gorputz Hezkuntzan, 1., 2., 3. eta 4.ean (5. mailan), eta 1. eta 2.ean (2. zikloan).
􀀹 Giza eta arte-kulturako gaitasuna: Euskarako 2., 4. eta 5.ean, eta Gorputz Hezkuntzako 1., 2., 3. eta 4.ean (5. mailan) eta 1. eta 2.ean (2. zikloan).
Helburu didaktikoak
· Gizarte-harremanak eraikitzea helburu duten ahozko eta ikus-entzunezko interakzioetan parte hartzea.
· Komunikazio-harremanetan, lankidetzarako eta errespetuzko jarrera izatea.
· Jolasen ahozko azalpena hasten, jarraitzen eta amaitzen laguntzen duten zenbait komunikazio-estrategia erabiltzea.
· Koebaluazioan aritzea.
· Jolasen azalpenei buruz ikasitakoa egoera errealean erabiltzea (Lehen Hezkuntzako 2. ziklokoei jolasak azaltzea).
· Ahozko elkarrizketetan euskara erabiltzeari dagokionez, jarrera positiboa eta aktiboa izatea.
· Tradizioko hainbat jolas eta jarduera fisiko lantzea eta identifikatzea, aisialdirako aukera bezala baloratzeko, betiko jolasak berreskuratzeko eta euskal kulturaren balio garrantzitsuak eskuratzen joateko. 
Edukiak
· Oiartzungo antzinako jolasak: harrapaketa, soka-saltoa, jostailu txikiak, baloi eta pilotak, jaurtiketa eta zehaztasunezkoak, lasterketakoak… Ezagutzea eta praktikatzea.
· Jolas tradizionalen mapa osatzea.
· Gurasoei edo aitona-amonei egin beharreko galdetegia prestatzea eta gelan, ikasleen aurrean, horiek aurkeztea. 
· Elkarreraginean aritzeko zenbait prozedura.
· Ahozko diskurtsoa kudeatzeko prozedurak.
· Jolasen ahozko azalpena hasteko, jarraitzeko eta amaitzeko komunikazio-estrategiak erabiltzea.
· Ahozko azalpenak, 2. ziklokoei egiteko.
· Koebaluaziorako prozedurak lantzea.
· Komunikazio-harremanetan, lankidetzarako eta errespetuzko jarrera.
· Ahozko elkarrizketetan, euskara erabiltzeari dagokionez, jarrera positiboa.

SEKUENTZIA DIDAKTIKOA. Lehen Hezkuntzako 5. maila
Jardueren sekuentzia

1. Jarduera, Euskara irakasgaian. Ikasleei proiektua azalduko diegu. Galdetegia ikasleekin batera prestatuko dugu, eta, ondoren, etxera eramango dute, gurasoei edo/eta aitona-amonei pasatzeko. 
2. Jarduera, Euskaran. Etxetik ekarritako galdetegia, banaka eta ozenki, beste kideen aurrean irakurriko dute ikasleek. Lortutako informazioarekin, denon artean, gure arbasoen jolas-mapa osatuko dugu.
3. Jarduera, Euskaran. Talde handian, eskolara aurkezpena egitera etorriko diren guraso eta aitona-amonei egingo dieten elkarrizketarako galderak prestatuko dituzte. 
1. Jarduera, Gorputz Hezkuntza irakasgaian. Irakasleak aukeratutako antzinako bi jolas egingo dituzte ikasleek: alde batetik, Uztaia eta, bestetik, harrapaketa jolasa, hau da, Marro-marroka. Zozketa egiteko formula ere irakatsiko die: Dona-dona katona eta Bikoiti ala bakoiti. Bitartean, ikasleek irakaslearen jolasaren ahozko azalpena bideoz grabatuko dute. 
4. Jarduera, Euskaran. Antzinako jolasen zuzeneko testigantza lortzeko, aitona-amonak edo gurasoak elkarrizketatuko dituzte. Azalpen-elkarrizketa egingo dute gela barruan, galderak barne.
5. Jarduera, Euskaran. Irakasleak aukeratutako eskualdeko antzinako jolas batzuk banatuko ditu ikasleen artean. Binaka, bina jolas aukeratuko dituzte. Ikasleek, ondoren, jolas horiei buruzko ahozko azalpenak prestatu beharko dituzte, inongo jarraibiderik izan gabe gainera. Prestaketa amaitutakoan, boluntario aurkeztutako kideek talde osoari egingo diote aurkezpena; bitartean, ikaskideek azalpen hori behatu, eta neurtu egingo dituzte ebaluatu beharreko puntuak. 
2. Jarduera, Gorputz Hezkuntzan. Aukeratutako bi jolas hauek egingo dira: soka-saltoan-eta aritzekoetan, Saltoka-saltoka eta, jostailu txikiekin aritzekoetan, Txingoka. Zozketa egiteko formula ere irakatsiko die irakasleak: Oinak eta Harria.
6. Jarduera, Euskaran. Gorputz Hezkuntzako 1. Jardueran, irakasleari grabatutako jolasen azalpenen bideoa, gelan eta denen artean ikusiko dugu. Aldi berean, ikasleek, ahozko behaketa-fitxaren laguntzaz, irakaslearen jarduna aztertuko dute. Jolasaren azalpena egiteko arauak eta pausoak denon artean adostuko ditugu. Ahozko azalpena prestatuko dute ikasleek, irakaslearen laguntzarekin. 
7. Jarduera, Euskaran. Ahozko produkzioa behatzeko irizpideak kontuan hartuta, orain, binaka, berriro prestatuko dute ahozko azalpena, gelakideen aurrean egiteko (aldaketak txertatu eta hobetzen ahalegindu). Binaka, autoebaluaziorako fitxaren laguntzarekin, ikasleek ahozko azalpena ebaluatuko dute gelan. Talde handian komentatuko dira ateratako emaitzak. 

3. Jarduera, Gorputz Hezkuntzan. Aukeratutako bi jolas hauek egingo dira: baloi eta pilotekin aritzekoetan, Ordularia eta, jaurtiketa-jolasetan, Kinkinean. Zozketa egiteko formula ere irakatsiko zaie: Harri orri ar eta Xirristi-mirristi.
8. Jarduera, Euskaran. Aurreko saioan binaka egin dituzte ahozko azalpenak; orain, zotz eginda aukeratutako ikasleek aurkeztuko dituzte jolasak, gela osoaren aurrean. Denen artean, eta erabilitako ahozko behaketa-fitxa oinarri hartuz, neurtu egingo dute egindakoa. 
4. Jarduera, Gorputz Hezkuntzan. Aukeratutako bi jolas egingo dira; beste hainbat jolasetan, Altxorraren bila eta, lasterketa jolasetan, Ur-lasterketak. Zozketa egiteko formula ere irakatsiko zaie: Arriola-marriola eta Busti ala lehor. 
Sekuentzia didaktikoa amaitzeko, LHko 5. mailako ikasleek bigarren zikloko 3. mailako ikasleei ahoz azalduko dizkiete jolasak, eta, jarraian, jolastu egingo dira. 

1. Jarduera, Gorputz Hezkuntzan (2. zikloa). Antolakuntza. LHko 5. mailako hamabi kide arituko dira jolasak ahoz azaltzen (sei azalpenak egiten eta beste sei ebaluatze-lanetan, guztira hamabi). Bakoitzak bi jolas azaldu, eta beste bi ebaluatuko ditu. Irakasleak batzuen azalpenak grabatuko ditu, boluntario azaltzen direnenak alegia. 

2. Jarduera, Gorputz Hezkuntzan (2. zikloa). Antolakuntza. LHko 5. mailako hamabi kide arituko dira jolasak ahoz azaltzen (sei azalpenak egiten eta beste sei ebaluatze-lanetan, guztira hamabi). Bakoitzak bi jolas azaldu, eta beste bi ebaluatuko ditu. Irakasleak batzuen azalpenak grabatuko ditu, boluntario azaltzen direnenak.

Ebaluazioa
Adierazleak
1. Ea hartzen duen parte ahozko elkarrekintzetan.
2. Ea erakusten dituen komunikazio-harremanetan, lankidetzarako jarrera eta gainerakoei begirunea.
3. Ea antzinako jolasen arauak ezagutu eta betetzen dituen.
4. Ea jolasen azalpena hasten, jarraitzen eta amaitzen laguntzen duten zenbait komunikazio-estrategia erabiltzen duen.  

5. Ea koebaluaziorako jarduerak egin dituen.

6. Ea jolasen ahozko azalpenei buruz ikasitakoa, egoki erabili duen, 2. ziklokoei azalpenak ematean.
7. Ea ahozko elkarrizketetan, jarrera positiboa eta aktiboa izan duen euskara erabiltzeari dagokionez.

8. Ea tradiziozko jolasak norberaren kulturaren jardueratzat hartzeko, badakien horiek izendatzen eta praktikan jartzen.

9. Ea jolasen barne-logika ulertzen duen, eta menperatzen hasi den.

Hasierako ebaluazioa: 2. eta 5. jarduerak (LHko 5. mailan, Euskara irakasgaian)
Prozesuaren ebaluazioa: 6., 7. eta 8. jarduerak (LHko 5. mailan, Euskara irakasgaian)
                                         1., 2., 3. eta 4. jarduerak (LHko 5. mailan, Gorputz Hezkuntza   




       irakasgaian)
Amaierako ebaluazioa: 1. eta 2. jarduerak (LHko 3. mailan, Gorputz Hezkuntza   




       irakasgaian)

SUSPERREGI, X., IZARGARAI, I., MARTIARENA, N.: Betiko jolasak, Oiartzungo udala, 2007.
GURASOEI ETA AITONA-AMONEI EGITEKO GALDETEGIA
· Haurtzaroan, zer jolasetan aritzen zinen?
· Azalduko al zenieke zure seme-alabei nola jolasten diren?
· Antzinako jolasak direla uste al duzu?
· Nondik uste duzu datozela jolas hauek?
· Eta zuen aitona-amonek jolas berdinetan aritzen al ziren?
· Zer alde dago antzinako eta gaur egungo jolasen artean?
· Etorriko al zinateke eskolara jolas hauetako bat azaltzera?
	AHOZKO AZALPENA BEHATZEKO KONTROL-ZERRENDA



	KOEBALUAZIO-FITXA



	EBALUATUTAKO IKASLEAREN IZENA:

	BAI


	NOIZEAN BEHIN


	EZ
	OHARRAK

	HASIERAKO AGURRA EGIN DU.

	
	
	
	

	BEHAR IZAN DEN UNEAN, GELDIUNEA EGIN DU.

	
	
	
	

	GARBI AHOSKATZEN DU.

	
	
	
	

	ENTZULEEI BEGIRATU DIE.

	
	
	
	

	KEINUAK ETA MUGIMENDUAK ERABILTZEN DITU IKASLEEK HOBETO ULERTZEKO.

	
	
	
	

	ONDO ERLAZIONATZEN DITU ESALDIAK.

	
	
	
	

	AMAIERA BIRIBILDU EGIN DU.

	
	
	
	

	GALDEREI ERA ARGIAN ERANTZUN DIE. 

	
	
	
	

	EBALUAZIOA EGIN DUENAREN IZENA:




	AHOZKO AZALPENA BEHATZEKO KONTROL-ZERRENDA



	
	BAI


	NOIZEAN BEHIN


	EZ
	OHARRAK

	HASIERAKO AGURRA EGIN DU.

	
	
	
	

	GELDIUNEA EGIN DU BEHAR IZAN DEN UNEAN .

	
	
	
	

	GARBI AHOSKATZEN DU.

	
	
	
	

	ENTZULEEI BEGIRATU DIE.

	
	
	
	

	KEINUAK ETA MUGIMENDUAK ERABILTZEN DITU IKASLEEK HOBETO ULERTZEKO.

	
	
	
	

	ONDO ERLAZIONATZEN DITU ESALDIAK.

	
	
	
	

	AMAIERA BIRIBILDU EGIN DU.

	
	
	
	

	GALDEREI ERA ARGIAN ERANTZUN DIE.

	
	
	
	

	


	JOLASAREN AURKEZPENA PRESTATZEN




Orain zuen txanda izango da. Bikoteka, 3. mailakoei aurkeztu beharko diezuen jolasaren ahozko azalpena prestatzen hasiko zarete.
Nola prestatuko duzue?
Zer esan behar duzue?
Hemen dituzue gomendio batzuk, lana errazago egiteko: 

	JOLASAREN AURKEZPENA EGITEKO GIDA



	· Jolasa zertan den.

· Zer adinetako gazteei dagoen zuzendua.
· Zenbat laguneko taldeak behar diren.

· Jolastokiak nolakoa izan behar duen.

· Beharrezko materiala.
· Jolasean ikasiko diren esamoldeak (baldin badaude).

· Jolasaren aldaerak txertatu, nahi izanez gero.



	JOLASAREN AURKEZPENA HASTEKO



	· - Kaixo, lagunok...
· - Egun on, lagunok!
· - Arratsalde on, lagunok!
· - Nire izena ................. da, eta 5. mailakoa naiz. Zuengana etorri naiz antzinako jolasak (aspaldikoak, gure aitona-amonenak) azaltzera.
· - Ni ..................... naiz, eta gure guraso eta aitona-amonen jolasak azaltzera etorri naiz.



	JOLASAREN AZALPENEAN LAGUNGARRI IZATEKO



	ORDENATZEKO:
- Lehenik…      - Lehenean...     - Bigarrenean...        - Era berean...
- Lehen esan bezala...               - Honekin batera...   - Honen ondoren
DENBORA ANTOLATZEKO:

- Lehenik eta behin...                 - Ondoren...                   - Gero...
- Orain arte...                              - Duela gutxi arte...       - Hurrengo pausoa
- Oraingoan...                             - Azkenean...                 - Amaitzeko…
BANATZEKO:

- Alde batetik...                         - Bestetik...             
KONPARATZEKO:
      - ...moduan
- ...antzera
LEKUA ANTOLATZEKO:

- Hemen          - Hor      - Han       - Beste tokietan     - Alboan   -Aurrean
- Biribilean       - Atzean                - Gertu       - Urruti     - Barruan
- Kanpoan        - Eskuinean          - Ezkerrean



	JOLASAREN AZALPENEAN LAGUNGARRI IZATEKO



	ADIBIDEGILEAK: 

- Adibidez               - Esate baterako                    - Hau da
ZIURTASUNA ADIERAZTEKO:

- Argi dago            - Denok dakigu       - Noski        - Egia da
PROBABILITATEA:

- Badirudi          - Agian      - Baliteke      - Diotenez
BEHARRIZANA:
- Derrigor          - Beharrezkoa da
BUKATZEKO:

- Bukatzeko        -Amaitzeko      - Azkenik       - Besterik gabe  - Honela



	JOLASAREN AZALPENA BUKATZEKO



	· - Beno, lagunok, horixe da dena. Orain ondo ulertu baduzue, denok jolastera!
· - Nire aldetik azalpena bukatu dut. Orain galderarik ez badago, goazen jolastera!!
· - Tira, bukatu dut! Argi geratu zaizue, ezta? Ea bada, goazen jolastera!!
· - Beno, nik azaldu dut azaldu beharrekoa. Zer? Prest al zaudete jolasten hasteko?
· - Nik uste dut azaldu behar nizuen guztia azaldu dudala. Ba al duzue 
·   zalantzarik?
· 


JOLASAK
[image: image2.jpg]UZTAIA

Artemidoro Greziar jakintsuak honako hau esan
zuen uztaiari buruz: “Uztal bat biratzen duzula amets
egiten baduzu, zure tribulazioak amaitzear daudela
eta aurrerantzean zoriontasun oparoa izango duzu-
la esan nahiko du”. Antzina, uztaia objektu sakratua
zen, eta hainbat sinismen zeuden haren inguruan.
Zirkuluak eremu magikoa zehazten zuen, eta haren
barruan ez zegoen espiritu txarrentzako lekurik.

Gauza erraza da uztal bat egitea. Lehenik eta be-
hin, bizikleta zahar baten gurpila behar da; ondo-
ren, pneumatikoa eta erradioak kendu, eta uztaia
egina egongo da. Gida egiteko, berriz, alanbre lodi
bat lortu behar da. Gero, alanbreari mutur bat oker-



  [image: image3.jpg]tu behar zalo, uztaiaren lodierara egokitzeko; eta
beste muturrean, heldulekua egiten da erratza edo
adar zati batekin.

Uztaia prest dagoenean, kalera atera, eta laster-
ketak egin daitezke lagunen artean, uztaia kalean
gora eta behera ibiliz. Garai batean, kaleak burdin
hotsez betetzen ziren uztaiaren joan-etorriarekin.

Aldaera baten arabera, jolaskide bakoitzak bes-
teen uztaia lurrera botatzeko ahalegina egin behar-
ko du. Horretarako, esku batean uztaia eramaten
da, eta bestean, adar bat, gainerakoen uztaiak bo-
tatzeko.




[image: image4.jpg]BIKOITI ALA BAKOITI

Jolaskideek eskua gordeko dute bizkarrean.
Ondoren, batek bikoiti ala bakoiti aukeratuko du.
Bat, bi, hiru esandakoan, jolaskideek eskuak luza-
tuko dituzte, bakoitzak aukeratu duen zenbakia ha-
tzekin adieraziz. Bi eskuetako hatzak zenbatzerako-
an, asmatzen duenak irabaziko du.



       [image: image5.jpg]Dona-dona Katona
sutondoan aittona
lepotik bera kuttuna

atera kanpora neska tuntuna.




[image: image6.jpg]MARRO MARROKA

Gaur egungo aiton-amonen oroimenean bizirik
dirauen jolasa dugu. Antza, “erreskate” izeneko jo-
las zahar batetik dator marro-marroka. Beste jolas as-
kok bezala pasarte bitxiz beteriko historia du. Esate
baterako, XIV. mendean, Ingalaterrako errege zen
Eduardo I1l.ak bere lorategian jolas horretan aritzeko
debekua ezarri zuen. Iexura denez, jolasaren eragi-
nez sorturiko algarek parlamentarien arteko ezta-
baida serioak oztopatzen zituzten.

Kontuak kontu, frontoi bat leku egokia izan dai-
teke marro-marroka aritzeko, inori traba egin gabe.
Lehendabizi, bi talde egingo dira eta bakoitza fron-

toiaren alde batean jarriko da. Alde horiek talde-
kideen babeslekuak izango dira. Halaber, zoz-
keta egingo da harrapatzaile gisa zein talde
ariko den erabakitzeko.
Bi taldeak prest daudenean, jolas-
lide batel “marro!” oihadat du et

habesleboih aterabko di, Orduan, besee



   [image: image7.jpg]taldeko jolaskide bat hura harrapatzen saiatuko da.
Taldekide bat babeslekutik ateratzen den aldiro, bes-
te taldeko kide bat hura harrapatzera joango da.
Horrela, taldekide guztiak banan-banan ateratzen
joango dira. Era berean, ateratzen den azkenak be-
ra baino lehen ateratako guztiak harrapatu ahal izan-
go ditu. Hau da, bigarrenaren bila atera den jolaski-
deak lehenengoa ere harrapatu ahal izango du.

Norbait harrapatzen den bakoitzean, talde aur-
kariaren babeslekura eramango da preso gisa. Hori
egin bitartean, jolasa eten egingo da. Presoek babes-
lekutik ateratzen den kate bat osatulko dute. Askotan,
lurrean etzanak jartzen dira katea luzeago izan da-
din. Taldekide batek kateko azkena ukitzen badu li-
bre geratuko dira guztiak. Beste taldeko kide guz-
tiak harrapatzea lortzen duen taldeak irabaziko du.




[image: image8.jpg]SALTOKA-SALTOKA

Jolas honetan bi lagunen artean eragingo diote
sokarl, buelta osoak emanez. Besteak, banan-banan,
salto egiten hasiko dira. Saltoka ari denak “sartu da-
dila” esango du, eta hurrengo jolaskidea saltoka ha-
siko da, bere 1zena esatearekin batera. Horrela, biak



    

[image: image9.jpg]batera ariko dira saltoka. Bietako batek kale egiten

badu sokari eragin beharko dio. Norbaitek “atera”
esatean, saltoka hasi den lehen jolaskidea atera egin-
go da.



      
	[image: image10.jpg]Saltoka saltoka.

Nabil ni gustora.

Salto ta salto.

Gelditu gabe. (Zu sartu arte)

Sartu dadila (izena)
Ta biok elkarrekin.

1bili gaitezen. (biak batera saltoka
bat atera arte)

Bat irten arte. (irteteko)






[image: image11.jpg]TXINGOKA

Bitxla bada ere, erromatarrek eraikitako galtza-
dak leku paregabeak ziren txingoka aritzeko. Hala,
inperioa hedatzearekin batera, galtzadak ugaldu, eta
txingoka jolasa bazter guztietara hedatu zen. Antza,
erromatar soldaduek tokian tokiko haurrel erakus-

ten zieten.

Argazkian jolasaren aldaera hedatuena ikus dai-
teke. Lehendabizi, zortzi edo hamar laukidun ibil-
bidea marraztuko da lurrean. Lauki bakoitzean han-
kak ongi sartzeko adina lekua utziko da. Ondoren,
jolasaren hurrenkera erabakiko da; horretarako, lau-
ki bat hautatu, eta harria bertan sartzen duen lehe-
na hasiko da jolasten.

Dena prest dagoenean, jolaskideak lehenengo
laukian utziko du harria. Txingoka jarri, lehenengo
laukiaren gainetik salto egin, eta bigarrenera pasa-
ko da. Hortik aurrera, txingoka betiere, ibilbide osoa
egingo du. Bikoitzak diren laukietan bi hankak Ju-
rrean pausatzeko aukera izango du. Ibilbidetik ate-
ratzean, buelta osoa eman beharko du salto bakar
batez, eta irteera lekurantz abiatuko da berriro.
Bigarren laukira iristean, lehenengo koadroan utzi-
tako harria jaso, eta kanpora aterako da salto batez.




[image: image12.jpg]Hurrengo itzulian, harra bigarren laukian utzi-
ko du eta aurretik eginiko gauza bera egingo du.
Hau da, harria dagoen laukiaren gainetik salto egin
eta ibilbidearen joan-etorria osatu. Horrela, lauki
guztietan harria jartzea lortzen duen jolaskideak ira-
baziko du. Bestalde, txingoka ari denak marraren
bat zapaldu edo harria laukitik kanpo botatzen ba-
du, txanda galduko du. Berriro bere txanda iristean,
kale egin duen lekutik hasiko da.

Jolasaren beste aldaera baten arabera, ibilbidea
osatzen duen jolaskideak harria lauki baten gaine-
ra botako du, eta lauki horren jabea egingo da. Hau
da, aurrerantzean bera izango da lauki hori zapaltze-
ko aukera izango duen bakarra. Oraingoan, lauki
gehien eskuratzen dituen jolaskideak irabaziko du.




[image: image13.jpg]I'xingoka




[image: image14.jpg]OINAK

Parte hartzen duten bijolaskideak aurrez aurre
jarriko dira eta bien artean hiru bat metroko tartea
utziko da. Poliki-poliki eta oin pausoak txandaka
emanez, jolaskideak hurbiltzen joango dira. Oinak
bata besteari itsatsita eraman beharko dira, une oro.
Jolaskidearen oina zapaltzen duenak irabazi egingo
du eta taldea aukeratzen hasiko da.

Lehenik eta behin, jolaskideak aurrez aurre ja-
rriko dira. Batek bi eskuak bizkarrera eraman, eta
bietako batean harri bat ezkutatuko du. Bat, bi, hi-
ru esan ondoren, eskuak bere jolaskidearen aurre-
an luzatuko ditu. Jolaskideak harria zein eskuan da-
goen asmatu beharko du.

Lehenik eta behin, jolaskideak bi talde-
tan banatuko dira eta talde bakoitzarekin
zirkulu bat osatuko da. Baloia -talde bakoi-
tzak berea izango du- jolaskide batetik bestera pa-
sako da, ahalik eta azkarren. Horrela, baloiak buel-
ta osoa egitean, ordubete zenbatuko da. Jolasa bi era-
tara amaitu daiteke: batean, ordu batetatik hama-
bietara iristen den lehen taldeak irabaziko du; eta
bestean, ordu beteko abantaila atera beharko dio
talde batek besteari.

Jolas honetan aritzeko, lauki bat egingo dugu lu-
rrean -buztinezko edo areazko lurrean egingo da
makila ongi sartu dadin-; ondoren, sei edo zortzi Jau-
ki txikiagotan banatuko dugu. Hasten den jolaski-
deak makila hartu eta lehen laukira botako du.
Makila iltzatuta edo sartuta geratzen bada, jolaski-
dea, marrak zapaldu gabe, laukian sartuko da eta
makila hurrengo laukira botako du. Lauki guztieta-
tik pasa ondoren berriro hasiko da; oraingoan or-
dea, lehenengo jaurtiketa bigarren laukira egingo
du. Horrela, Jauki euztietatik pasatzea lortzen duen




[image: image18.jpg]lehenak irabaziko du. Bestalde, marraren bat zapal-
du edo makila sartzea lortzen ez duten jolaskideek
txanda galduko dute.

Beste aldaera baten arabera, jolaskide batek ibil-
bidea egiten duen aldiro, makila nahi duen laukira
botako du. Sartzen badu, laukia irabaziko du eta au-
rrerantzean beste jolaskideek ezin izango dute hura
zapaldu. Lauki gehien lortzen dituen jolaskideak ira-
baziko du.

Kinkinean jolasteko beste era baten arabera, zir-
kuluak egiten dira laukien ordez. Lehenengo zirku-
lua jaurtiketa lekutik metro batera egingo da, eta
hurrengoak zein baino zein urrutiago. Distantziaren
arabera, puntu kopuru bat emango zaio zirkulu ba-
Kkoitzari. Puntuak lortzeko, makilak zirkuluetan sar-
tu beharko dira. Azkenean, jolasa hasi aurretik ze-
hazturiko kopurua lortzen duen lehenak irabaziko
du. Dena den, askotan taldeka jolasten da.

Jolas hau bi lagunen artean egin ohi da.
Jolaskideelk, arrez aurre jarrita, esku bat gordeko du-
te bizkarrean. “Harria papera edo artazia” esanda-
koan, bijolaskideek ezkutatutako eskua aterako du-
te, ondorengo hiru posizioetako bat erakutsiz: eskua
1txita, harri baten modura; bi hatz luzatuta, artazi ba-
ten modura; eta esku osoa irekita, paper baten mo-
dura. Harriak artaziari irabaziko dio, hausten due-
lako; artaziak, berriz, paperari irabaziko dio, moztu
egiten duelako, eta paperak harriarl irabaziko dio,
biltzen duelako.




[image: image20.jpg]Xirristi- mirristi, gerrens, plat,
olio-sopa, kikili-salda

urrup, edan edo klik...
Heimilikiliklilk!

Jolas hau taldeka egin ohi da. Taldeak, bidean ja-
rritako arrastoel jarraituz, ezkutatzen den altxorra-
ren bila abiatuko dira. Askotariko arrastoak jarri dai-
tezke; hala nola, mapak, idatziak edo zeinuak.
Horiek lortzeko, ordea, taldekideek hainbat proba
gainditu beharko dituzte. Altxorra aurkitzen duen
lehen taldeak irabaziko du. Saria, berriz, altxorra be-
ra edo beste taldeei proba bat jartzeko aukera izan-
go da.

Lasterketa honetan, jolaskideel urez betetako
ontzl bana jarriko zale irteeran. Hamar bat metro-
tara egongo den helmugan, berriz, hutsik dauden
ontziak jarriko dira. Lasterketa hasten denean, jo-
laskideek burua ontzian sartu, ahoa urez bete, eta
helmugara joango dira korrika. Bertara iristean, ura
botako dute hutsik dauden ontzietara. Jolasa den-
borarekin neurtzen denez, denbora agortzean ont-
zla gehien bete duen jolaskidea izango da irabazlea.




[image: image23.jpg]BUSTI ALA LEHOR

Taldeak osatzeko edo jolasten nor hasiko den
erabakitzeko egin ohi den jolasa da ondorengo hau.
Lehendabizi, harrl zabal bat lortu behar da. Jarraian,
harriaren alde bat busti, eta bestea lehorra uzten da.
Jolaskide bakoitzak alde bat aukeratuko du eta ha-
rria airera botatako da. Asmatzen duena taldekide-
ak aukeratzen edo jolasten hasiko da.




[image: image24.jpg]Arriola-marriola kin-kuan-kin:
Pértan zela?- Pértan min.
Arrixamalet-marrixamalet,
ségeren-mégeren,

kirum-kdrum, pék!




	ANTZINAKO JOLASEN SEKUENTZIA DIDAKTIKOAREN KONTROL- ZERRENDA
	1. Ahozko interakzioe-tan parte hartzen du.
	2. Komunika-

zio-harreman-etan, lankidetzarako eta errespetuzko jarrera erakusten du.
	3. Antzinako jolasen arauak ezagutu eta betetzen ditu.
	4. Jolasen azalpena hasten, mantentzen eta amaitzen laguntzen duten zenbait

komunikazio-estrategia erabiltzen ditu.  


	5. Koebaluazio-rako jarduerak egin ditu.
	6. Jolasen ahozko azalpenei buruz ikasitakoa egoki erabili du, 2. ziklokoei azalpenak egiterakoan. 
	7. Ahozko elkarrizketetan euskara erabiltzeari dagokionez, jarrera positiboa eta

aktiboa izan du.


	8.Tradizioz-ko jolasak norberaren kulturaren jardueratzat hartzeko, badaki horiek izendatzen, eta praktikan jartzen
hasi da.


	9. Jolasen barne-logika ulertzen du, eta barneratzen
hasi da.

JOLASEN AZALPEN ZEHATZA LORTZEKO BIBLIOGRAFIA:








HARRAPAKETA- ETA KUKUKA- JOLASAK





SOKA-SALTOA, GOMA ...





ZOZKETA-JOLASAK








ANTZINAKO JOLASAK

















JOSTAILU TXIKIEKIN ARITZEKOAK





BALOI- ETA PILOTA- JOLASAK





JAURTIKETA- ETA ZEHAZTASUN-JOLASAK





LASTERKETA-JOLASAK





BESTE HAINBAT JOLAS

